
Áiggotgo ohcat áigáiboahtindoarjaga? 
Oza vuos eará doarjagiid 
Áigáiboahtindoarjja rievdá guovvamánus 2026.  
Dan maŋŋá sáhtát oažžut unnit áigáiboahtindoarjaga,  
jus it oza bargguid ja eará Kela doarjagiid.

Áigáiboahtindoarjja lea doarjja,  
masa dorvvastuvvo maŋimužžan. 
Dat oaivvilda dan ahte galggat ohcat vuos buot eará 
doarjagiid, maidda dus sáhttá leat vuoigatvuohta.  

Dát doarjagat sáhttet leat earret eará  
bargguhisvuođadoarjagat, ássandoarjja,  
oahppodoarjja, buohcanbeaiveruhta,  
vánhemiidbeaiveruhta dahje ealáhagat.

Áigáiboahtindoarjja rievdá 1.2.2026.  
Dan maŋŋá Kela sáhttá vuolidit nappo unnidit  
du doarjaga vuođđooasi 50 proseantta dáin diliin:

• It leat almmuhan iežat ollesáiggebarggu ohccin 
bargofápmobálvalusas. 

• It oza eará doarjagiid,  
maidda dus sáhttá leat riekti. 

Čielggat eará vejolaš doarjagiid
Čielggat, maid doarjagiid galggat vuosttassajis ohcat iežat dilis. 
Sáhtát lohkat daid birra čujuhusas  
www.kela.fi/ensisijaiset-tuet (suomagillii).

Oza eará doarjagiid ovdal  
guovvamánu 2026,  
de du áigáiboahtindoarjja ii unno.   

Jus leat juo ohcan eará doarjagiid,  
Kela ii vuolit du áigáiboahtindoarjaga 
vuođđooasi.

Áigáiboahtin-
doarjaga 

rievdadusat

http://www.kela.fi/ensisijaiset-tuet


Jus mii vuolidat du vuođđooasi, oaččot unnit doarjaga
Jus mii vuolidat du vuođđooasi,  
oaččot unnit doarjaga.
Vuođđooassi lea áigáiboahtindoarjaga oassi.  
Dasa leat rehkenaston gárvvisin árgabeaivvi  
dábálaš golut, nugo borramuš ja biktasat. 
Jagi 2025 vuođđooassi lea 593,55 euro mánotbajis,  
jus orut okto.
Kela ii mávsse vuođđooasi dutnje dakkárin.  

Kela vuolida dušše dan olbmo vuođđooasi,  
guhte ii leat ohcan ollesáiggebarggu  
dahje eará doarjagiid. 
Kela ii vuolit vuollel 18-jahkásaččaid vuođđooasi. 
 
Vuolábeale ovdamearka čájeha,  
mo láhkanuppástus váikkuha  
áigáiboahtindoarjaga mearrái.
Oanádus e/mb oaivvilda euro mánotbajis.

Ná áigáiboahtindoarjaga mearri rehkenastojuvvo
Kela rehkenastá oktii buot sisaboađuid,  
váriid ja eará doarjagiid  
ja geahpeda supmis vealtameahttun goluid.
Vuođđooassi rehkenasto goluide.

Jus golut leat eanet go sisaboađut,  
Kela sáhttá mieđihit áigáiboahtindoarjaga.

Sáhtát oažžut áigáiboahtindoarjaga, jus golut leat eanet go sisaboađut




